2008 жылдың қыркүйегі мен 2009 жылдың маусым айлары аралығында Фракция жанынан құрылған консультативтік-кеңесші органдар ел дамуының әлеуметтік-экономикалық және қоғамдық-саяси көкейкесті мәселелері бойынша 14 іс-шара өткізді.

2008 жылғы 11 қарашада Фракция жанынан құрылған Әлеуметтік кеңестің Еңбек және халықты әлеуметтік қорғау мәселелері бойынша жұмыс тобы мен «Жаңа Қазақстан» депутаттық тобы Көші-қон жөніндегі халықаралық ұйыммен (КХҰ) бірлесе отырып, «Қазақстан Республикасының 2007-2015 жылдарға арналған көші-қон саясатының тұжырымдамасын іске асыру тетіктері» тақырыбындағы халықаралық ғылыми-практикалық конференция өткізді.

Конференцияның жұмысына Қазақстан Республикасы Парламентінің депутаттары, мемлекеттік органдар мен үкіметтік емес ұйымдардың өкілдері қатысты.

Конференция жұмысының қорытындысы бойынша 2007-2015 жылдарға арналған көші-қон саясатының тұжырымдамасын іске асыруды одан әрі ұйымдастыру жөнінде дайындалған ұсыныстар Қазақстан Республикасының Еңбек және халықты әлеуметтік қорғау министрінің атына жолданды.

Көші-қон саясаты саласындағы жұмыстарды одан әрі жалғастыру мақсатында, Әлеуметтік кеңестің, «Жаңа Қазақстан» депутаттық тобы және Көші-қон жөніндегі халықаралық ұйымы 2008 жылғы 11 желтоқсанда  «Қазақстан Республикасында еңбек миграциясы мәселелерін тиімді басқару» тақырыбында «дөңгелек үстел» өткізді.

Оның жұмысына Қазақстан Республикасы Парламентінің депутаттары, мемлекеттік органдар мен үкіметтік емес ұйымдардың өкілдері қатысты.

 «Дөңгелек үстел» шеңберінде «Қазақстандағы еңбек мигранттарының құқығы: ұлттық заңнаманы, халықаралық стандарттарды және құқық қолдану практикасын, сондай-ақ КХҰ «Еңбек миграциясын реттеу – Орталық Азиядағы даму мен ынтымақтасу құралы ретінде» жаңа өңірлік жобасын талдау» атты зерттеудің тұсаукесері де өтті.

2009 жылғы қаңтарда Фракция Төралқасы Фракция жанындағы консультативтік-кеңесші органдар туралы және Кеңестердің жаңарған құрамы мен құрылымдары туралы жаңа Ережені бекітті. Бұл айда Әлеуметтік кеңес, Экономикалық саясат жөніндегі кеңес және Қоғамдық ұйымдармен байланыс жөніндегі кеңес өздерінің алғашқы ұйымдастырушылық отырыстарын өткізді.

2009 жылғы 3 наурызда «Нұр Отан» ХДП Фракциясы жанындағы Әлеуметтік кеңес, Еңбек және халықты әлеуметтік қорғау жөніндегі министрлік Халықаралық Еңбек Ұйымымен (ХЕҰ) ынтымақтастықта, ахуалмен танысу және «Нұр Отан» ХДП Халықтық тұғырнамасын іске асыру аясында халықты еңбекпен қамтудың өзекті мәселелері бойынша  ұсыныстар әзірлеу мақсатында «Қазақстан Республикасы халқын жұмыспен қамтудың өзекті мәселелері» тақырыбында «дөңгелек үстел» өткізді.
 «Дөңгелек үстелдің» қорытындысы бойынша қызметкерлердің ең осал топтарын сенімді қорғауды, оларды еңбек рыногынан шығарып жібермеуді қамтамасыз ету, әлеуметтік диалог институттарын жұмыспен қамту, лайықты еңбектің негізгі принциптеріне сәйкес әлеуметтік қорғау туралы ұсыныстар қабылдады.
2009 жылғы 3 наурызда Мәжілістің Экономикалық реформа және өңірлік даму жөніндегі комитеті «Нұр Отан» ХДП Фракциясы  жанындағы Қоғамдық ұйымдармен байланыс жөніндегі кеңеспен бірлесе отырып «Тұтынушылардың құқығын қорғау туралы» заң жобасының тұсаукесерін өткізді.

 Республикадағы тұтынушылардың құқығын қорғау саласы бүгінде 1991 жылғы 5 маусымдағы «Тұтынушылар құқығын қорғау туралы»  Қаз ССР-нің заңымен реттеледі. Жаңа редакциядағы заңды қабылдау қажеттілігі қолданыстағы заңның барлық нормаларының ескіруімен, олардың ұлттық заңнамаға қайшы келетіндіктерімен түсіндіріледі.

 «Тұтынушылар құқығын қорғау туралы» Үкімет дайындаған заң жобасы барлық тұтынушылардың негізгі құқықтарын қорғайды деп саналып отыр.


2009 жылғы 17 наурызда «Нұр Отан» ХДП Фракциясы жанындағы Әлеуметтік кеңес «Мүгедектердің құқықтарын сақтаудың халықаралық стандарттарын Қазақстан жағдайында іске асыру» тақырыбында «дөңгелек үстел» өткізді.

 «Дөңгелек үстелдің» қорытындысы бойынша, Мүгедектердің құқықтары жөніндегі БҰҰ конвенциясы мен оның Факультативтік хаттамасын ратификациялауды жеделдету жөнінде шешім қабылданды.


2009 жылғы 21 сәуірде «Нұр Отан» ХДП Фракциясы жанындағы Әлеуметтік кеңес «Білім беру жүйесі аясында Қазақстан жастарының партиотизмін дамыту мен нығайту» тақырыбында «дөңгелек үстел» өткізді. «Дөңгелек үстелдің» жұмысына Қазақстан Республикасы Парламенті Мәжілісінің депутаттары, Президент әкімшілігінің, Премьер-Министр кеңсесінің, білім және ғылым, мәдениет және ақпарат министрліктерінің өкілдері, ғылыми-зерттеу институттарының, жоғары оқу орындарының, кәсіби-техникалық және орта білім беру ұйымдарының өкілдері қатысты.


2009 жылғы 24 сәуірде «Нұр Отан» ХДП Фракциясы жанындағы Әлеуметтік кеңестің Акушерлік, гинекология және перинатология ғылыми орталығының «Репродуктивті денсаулық және Қазақстан Республикасы азаматтарының репродуктивті құқықтарын қорғау саласындағы ұлттық заңнама мен халықаралық міндеттемелер» тақырыбындағы көшпелі отырысын Алматы қаласында өткізді.

Әлеуметтік кеңестен өзге, БҰҰ Тұрғын халық қорының қолдауымен Қазақстан Республикасының Денсаулық сақтау министрлігі де отырыстың ұйымдастырушылары болды.

 «Дөңгелек үстел» ретінде өткізілген іс-шараның басты мақсаты - Қазақстан Республикасы азаматтарының репродуктивті құқықтарын қорғау саласындағы жағдайы мен перспективалары, Халық денсаулығы мен денсаулық сақтау жүйесі туралы кодексте халықаралық конвенциялар мен міндеттемелерді сақтау болды.
Дөңгелек үстелдің жұмысына ҚР Денсаулық сақтау министрі Ж.А.Досқалиев, Мәжіліс депутаты Д.В.Клебанова, Сенат депутаты С.А.Аяғанов және тағы басқа да денсаулық сақтау мекемелерінің басшылары қатысты.

 «Дөңгелек үстелдің» қорытындысы бойынша репродуктивті денсаулық және Қазақстан Республикасы азаматтарының репродуктивті құқықтарын қорғау саласындағы заңнамаларды жетілдіру жөніндегі ұсыныстар қабылданды.


2009 жылғы 11 маусымда «Нұр Отан» ХДП Фракциясы жанындағы Әлеуметтік кеңес «Қазақстан Республикасында сурдологиялық көмек көрсетудің мәселелері» тақырыбында дөңгелек үстел өткізді.
 «Дөңгелек үстелде» ҚР сурдологиялық көмек көрсету жүйесін дамыту проблемалары, есіту қабілеті жөнінен мүгедектіктің алдын алу, қажетті нормативтік құжаттарды қабылдау мәселелері талқыланды.

 «Дөңгелек үстелдің» жұмысына Денсаулық сақтау вице-министрі Т.Вощенкова, «Республикалық есіту қабілетін түзеу орталығы» РМҚК директоры Г.Карим және тағы басқа да бірқатар мемлекеттік мекемелердің басшылары қатысты.                  

Дөңгелек үстелдің қорытындысы бойынша ұсыныстар қабылданды. 

2009 жылғы 16 маусымда «Нұр Отан» ХДП Қазақстан Республикасы Парламенті Мәжілісіндегі Фракциясы жанындағы Әлеуметтік кеңестің қорытынды отырысы өтті.

2008 жылдың қыркүйегі мен 2009 жылдың маусым айы аралығында Әлеуметтік кеңестің 8 отырысы мен «дөңгелек үстелдері» өткізілді. Әлеуметтік кеңестің мүшелері әлеуметтік сала проблемалары көтерілген бірқатар парламенттік және қоғамдық тыңдауларға, халықаралық және республикалық конференцияларға қатысты.

Әлеуметтік кеңестің қатысуымен Қазақстандағы қарттардың жағдайы мен гендерлік теңдік мәселелері бойынша ауқымды социологиялық зерттеулер жүргізілді.

 «Халық денсаулығы және денсаулық сақтау жүйесі туралы», «Неке және отбасы туралы» Қазақстан Республикасы Кодекстерінің жобаларын талқылауға айрықша көңіл бөлінді.
         «Ерлер мен әйелдердің тең құқықтары мен тең мүмкіндіктері туралы», «Босқындар туралы»
және т.б. заң жобаларын талқылау әлі күнге жалғасуда. 

«Қазақстан Республикасындағы онкологиялық қызметті ұйымдастырудың проблемалары туралы» мәселе қаралды. Үкімет Әлеуметтік кеңестің ұсыныстарын ескеріп, 2009-2011 жылдарға арналған республикалық бюджетте химиялық препараттар мен диагностикалық құрал-жабдықты сатып алуға қаржыландыруды ұлғайтқан онкогематология жөнінен дербес бюджеттік бағдарлама қарастырды.

«Қант кеселі бар адамдарға медициналық көмек көрсетуді жақсарту жолдары» мәселесі бойынша Үкіметке қазіргі заманғы өңірлік диабет орталықтарын құруды қарастырған «Қазақстан Республикасының қант кеселі бар азаматтарды медициналық-әлеуметтік қолдау туралы» Мемлекеттік бағдарламаны әзірлеп, қабылдау ұсынылды.

 «Қазақстан Республикасында халықты жұмыспен қамтудың өзекті мәселелері» тақырыбында өткен «дөңгелек үстелдің» қорытындысы бойынша, Еңбек және халықты әлеуметтік қорғау министрлігіне кәсіпорындарда жаңа жұмыс орындарын құру барысында жастарға арналған квота енгізу, еңбек құқықтарын қорғау, өзін-өзі жұмыспен қамтығандарды әлеуметтік қолдау мен қамтамасыз ету жөнінде нақты ұсыныстар енгізу ұсынылды. Білім және ғылым министрлігіне жаһандық қаржы дағдарысы жағдайында жұмыстан босағандарға арналған қысқа мерзімді оқу бағдарламаларын әзірлеу жұмысына басты назар аудару ұсынылды.

 «Дөңгелек үстелдің» қорытындысы бойынша, Мүгедектердің құқықтары жөніндегі БҰҰ конвенциясы мен оның Факультативтік хаттамасын ратификациялауды жеделдету жөнінде шешім қабылданды.

Қазақстан Республикасында сурдологиялық көмек көрсетудің мәселелері» тақырыбында дөңгелек үстелде сурдологиялық көмек көрсету жүйесін дамыту проблемалары, есіту қабілеті жөнінен мүгедектіктің алдын алу, қажетті нормативтік құжаттарды қабылдау мәселелері талқыланды. Үкіметке сурдологиялық кабинеттер торабының дамуын қамтамасыз етіп, балаларға сурдологиялық көмек көрсетуді ақысыз медициналық көмектер тізбесіне енгізу ұсынылды.

Сонымен қатар, Әлеуметтік кеңес Қазақстан Республикасында кәсіби және техникалық білім беру жүйесін дамыту жөнінде бірқатар ұсыныстар енгізді. Солардың ішінде, шәкірттерге қатарынан бірнеше жұмысшы кәсібін беру, колледж бітірген жастардың университеттің үшінші курсына түсу мүмкіндігі және т.б. бар.

Әлеуметтік кеңес өзінің барлық ұсыныстарының орындалуын бақылауда ұстап отыр.


Әлеуметтік кеңестің мүшелері ел өңірлеріне жиі шығып, үкіметтік емес ұйымдар ұйымдастырып жатқан қоғамдық тыңдауларға, қайырымдылық акцияларына қатысуда, еңбек ұжымдарымен және халықпен кездесулер өткізуде.

Өздерінің жұмыстарының нәтижесі туралы Әлеуметтік кеңес мүшелері БАҚ-тағы интервью мен мақалалары арқылы халықты жүйелі түрде хабардар етіп отыр.

2009 жылғы 25 маусымда «Нұр Отан» ХДП Фракциясы жанындағы Экономикалық саясат жөніндегі кеңес «Қазақстанның индустриалдық-инновациялық дамуын басқаруды жетілдіру жолдары» тақырыбында «дөңгелек үстел» өткізді.

 «Дөңгелек үстелдің» жұмысына Парламент депутаттары, министрліктер мен ведомствалар, мемлекеттік холдингтер, бизнес-қауымдастықтар, кәсіпкерлік қауымдастықтар басшылары қатысты.


Талқылау қорытындысы  бойынша қабылданған ұсыныстар Қазақстан Республикасы Үкіметінің атына жолданды.

2009 жылғы 29 маусымда «Нұр Отан» ХДП Фракциясы жанындағы Қоғамдық ұйымдармен байланыс жөніндегі кеңес пен «Нұр Отан» ХДП Парламентаризм институты Қазақстандағы ПРООН және Қазақстандағы Каунтерпарт Интернешнл өкілдігімен бірлесе отырып, «Қазақстандағы жергілікті өзін-өзі басқару: оны енгізу мен дамыту проблемалары» тақырыбында «дөңгелек үстел» өткізді.

 «Дөңгелек үстелдің» жұмысына ҚР Президенті әкімшілігі мен Премьер-Министр кеңсесінің өкілдері, ҚР Парламентінің депутаттары, облыстық, қалалық және аудандық мәслихаттардың депутаттары, халықаралық ұйымдар мен азаматтық қоғам институттарының өкілдері, ғалымдар мен сарапшылар, сондай-ақ БАҚ өкілдері қатысты.

 «Дөңгелек үстелге» қатысушылар жергілікті өзін-өзі басқару саласы бойынша қолданыстағы заңнамалардың жағдайын мен жергілікті өзін-өзі басқаруды енгізу мен дамыту проблемаларын талқылап, мемлекеттік билік органдары мен барлық мүдделі ұйымдарға Қазақстанда жергілікті өзін-өзі басқаруды енгізу мен одан әрі дамыту мәселелері жөніндегі бірқатар ұсыныстарын әзірледі.

